
2005EKO MAIATZAREN 2KO GOBERNU BILKURA
========================================


Miguel Sanz Sesma presidentea buru zuelarik, Nafarroako Gobernuak ohiko bilkura egin du gaur. Bertan, besteak beste, Gobernuak ondoko gai hauek onetsi ditu:

GIZARTE ONGIZATE, KIROL ETA GAZTERI DEPARTAMENTUA

==================================================

Gobernuak publikoki zoriondu ditu Castejongo herritar bat eta “Solidaridad” egoitzako egoiliar bat eta langile bi beren parte hartze ausartarengatik joan zen apirilaren 23ko sutean

_________________________________________________________________

David Hurtado salbatzerik izan ez bazuten ere, haiei esker kalte handiagoak saihestu ziren


Nafarroako Gobernuak haren aitorpena erakutsi eta zorionak eman dizkio publikoki gaur goizean Miguel León López, Esteban Sanjuanes Ortega, Zaida Álvarez Albiño eta Mª Carmen Zabalza Pérez-i beren parte hartze gogotsu, irmo, erantzule eta ausartarengatik Castejongo “Solidaridad” udal egoitzako egoiliarren erreskate, salbamendu eta ebakuazio lanetan joan zen apirilaren 23an bertan izandako sutearen ondoren.

Miguel León Castejongo herritar bat da eta egun hartan egoitzara joan zen bigarren solairuan hedatu zen keak harrapatuta zeuden zaharrak erreskatatzera. Lan hauetan, modu gogotsu eta ausartaz parte hartu zuten Esteban Sanjuanes egoiliarrak eta Zaida Álvarez eta Mª Carmen Zabalza zaindariek.


Gogorarazi behar da sutearen ondorioz David Hurtado Acereda hil zela. Gobernuak gaurko erabakiaren bidez haren dolumina helarazi nahi dio hildakoaren familiari.


Sutearen hiltzean eta egoiliarren erreskatean parte hartu zuten guztiek aho batez esan dutenez, aipatu lau pertsonen partehartzea ezinbestekoa izan zen sute honetan ondorio txarragorik izan ez zedin.

NEKAZARITZA, ABELTZAINTZA ETA ELIKADURA DEPARTAMENTUA
=======================================================

298.819 euroko hainbat urtetarako gastua onetsirik larreak hobetzeko proiektuak finantzatzeko
_________________________________________________________________



Gobernuak 298.829 euroko hainbat urtetarako
gastua onetsi du herri lurretan larreak hobetzeko proiektuak finantzatzeko 2005. eta 2006. urteetan. Proiektu hauen aurrekontua 465.509 eurokoa da.


Zehatz-mehatz, onetsiriko gastuaren bidez, hainbat proiektu finantzatuko dira ondoko herri hauetan: Abartzuza, Oibar, Baztan, Erro, Ezkaroze, Gaskue (Odieta), Irunberri, Murugarren (Deierri), Nazar, Otsakar (Xulapain), Petilla Aragoi, Zaraitzu eta Urritza (Imotz).
Herrilur desafektazioak onetsi dira Ziaurritz (Odieta) eta Zangozan
_________________________________________________________________



Gobernuak herri lur desafektazioak onetsi ditu Ziaurritz (Odietan) eta Zangozan, 16.773 metro karratu eta 1.591 metro karratukoak, hurrenez hurren.


Ziaurrizko Kontzejuari Gobernuak baimena ematen dio Lizuriko bazterrean kokatutako aipatu herrilurraren erabilpena lagatzeko “Valle de Odieta, Sociedad Cooperativa Limitada” enpresari 30 urteko epeaz kanon bat kobratuta. Bi aldeak ados jarrita, epea luzatzen ahal da bost urtero.


Zangozan, Saso Bajo izeneko bazterrean kokatutako 1.591 m2ko  herrilurra 4.705 metro karratu dituen beste lur batekin trukatuko da. Azken hau José Sánchez Gil eta Carmen de Diego Nafriarena da eta bazter berean kokaturik dago. Trukaketaren helburua da enklabe partikularra kentzea.
HEZKUNTZA DEPARTAMENTUA

==========================

Nafarroako Unibertsitate Publikoko langileriaren 2005eko kostuak onetsi dira: denera 37,258 milioi euro

_________________________________________________________________

Gobernuak onetsi ditu gaurko bilkuran Nafarroako Unibertsitate Publikoko irakasle eta ikertzaileen kostuak 2005. urterako, bai eta administrazio eta zerbitzuko langileriarenak ere. Denera, kostuak 73,258 eurokoak dira.


Aipatu zenbatekotik, 21,813 euro irakasle eta ikerleen kostuei dagozkie; 10,765 euro administrazio eta zerbitzuetako langileei; 4,244 gizarte segurantzari eta 435.212 euro bestelakoei (prestakuntza, aseguruak…).

Nafarroako Eskola Kontseilua partez berritu da
_________________________________________________________________



Gobernuak partez berritu du Nafarroako Eskola Kontseilua edo Hezkuntzako Batzorde Nagusia zenbait batzarkide izendatuta agintaldia bukatzeko falta den aldirako, urriaren 28ko 223/2002 Foru Dekretuak ezartzen duen bezalaxe. 

Izendapenak hauexek izan dira:

· Nafarroako ikastetxe publiko eta pribatuetako maila ez unibertsitarioetako irakasleen izenean: José Luis Sesma Sánchez (CCOO); eta Fernando Barrainca Lagos (SEPNA-FSIE sindikatua).

· Nafarroako toki entitateen izenean: Luis María Sada Enériz, (Ablitasko alkatea)

· Izen oneko pertsonalitateak: Francisco Altarejos Masota (Nafarroako Gobernuko Hezkuntza kontseilariak izendatuta).

· Unibertsitateen izenean: Julián José Garrido Segovia (Nafarroako Unibertsitate Publikoa)

· Nafarroako Parlamentuaren izenean: Esteban Garijo Pérez eta Carlos Pérez-Nievas López de Goicoechea (Hezkuntza Batzordeko kideak).
· Ikastetxe publikoetako irakasleen izenean: José Luis Sesma Sánchez (CCOO).
OSASUN DEPARTAMENTUA

=======================


“Carlos III” Osasun Institutuarekin bi hitzarmen onetsi dira Barneko Mediku Egoiliarren prestakuntza arloan eta Osasun Diplomatuen ikastaro bat egiteko
_________________________________________________________________


Nafarroako Gobernuak bi hitzarmen onetsi ditu, aurki sinatu behar dituztenak Osasun Departamentuak eta Osasun eta Kontsumo Ministerioaren menpe dagoen “Carlos III” Osasun Institutuak, Osasun Diplomatuen ikastaro bat egiteko eta Prebentzio-Medikuntza eta Osasun Publikoaren espezialitateko Barneko Mediku Egoiliarren prestakuntzarako.

EKONOMIA ETA OGASUN DEPARTAMENTUA

=====================================


Zenbait altzari eta ekipo informatiko dohainik laga zaie irabazteko asmorik gabeko erakundeei
_________________________________________________________________



Gobernuak zenbait altzari eta ekipo informatiko dohainik lagako die irabazteko asmorik gabeko hainbat erakunderi: “Asociación ADI”, Nafarroako Taekwondo Federazioari, Nafarroako Erregio-Etxeen Federazioa eta Jesusen Bihotzaren Parrokia.
